Na osnovu člana 106. Zakona o visokom obrazovanju („Službene novine Kantona Sarajevo“ br. 36/22), člana 129. Statuta Univerziteta u Sarajevu, člana 21. do 27. Pravila studiranja za treći ciklus studija na Univerzitetu u Sarajevu – doktorski studij – br. 01-1101-79-1/18 od 19.12.2018. godine, Odluka Senata Univerziteta u Sarajevu br. 01-3-40/19, 01-32-137/19, 01-260/20 i 01-20-142/21, Odluke Vijeća Univerziteta u Sarajevu–Građevinski fakultet, broj: 02-1-939-6/22 od 09.06. 2022. godine, Odluke Senata Univerziteta u Sarajevu o davanju saglasnosti na raspisivanje konkursa broj: 01-9-74/22 od 29.06.2022. godine i Prethodne saglasnosti za raspisivanje konkursa za upis studenata u prvu studijsku godinu na III ciklusu studija (doktorski studij) u akademskoj 2022./2023. godini Ministarstva za nauku, visoko obrazovanje i mlade Kantona Sarajevo br. 27/3-34-26929/22 od 19.07.2022. godine, Univerzitet u Sarajevu - Građevinski fakultet objavljuje

K O N K U R S

za upis studenata na III (treći) CIKLUS STUDIJA – DOKTORSKI STUDIJ 

na Univerzitetu u Sarajevu – Građevinski fakultet u akademskoj 2022/2023. godini

I

Konkurs se raspisuje za upis studenata u prvu godinu trećeg (III) ciklusa studija - doktorski studij iz oblasti/polja :

1. Građevinarstva – 10 kandidata
2. Geodezije i geoinformatike – 10 kandidata
Studij se organizuje u trajanju od tri akademske godine i vrednuje se sa 180 ECTS bodova, a njegovim završetkom stiče se akademska titula i naučno zvanje doktor tehničkih nauka/znanosti iz oblasti građevinarstva, odnosno geodezije i geoinformatike.
II

Pravo učešća na konkursu za upis u prvu godinu doktorskog.studija imaju:

· kandidati koji su stekli diplomu drugog ciklusa studija akademskog zvanja magistra (sa ukupno 300 ECTS bodova) ili ekvivalenta iz oblasti građevinarstva, odnosno geodezije ili drugih tehničkih i biotehničkih nauka; 

· kandidati koji su stekli zvanje diplomirani inženjer građevinarstva, odnosno geodezije po predbolonjskom sistemu studiranja, a u postupku ekvivalencije na Univerzitetu u Sarajevu – Građevinski fakultet to zvanje im je izjednačeno sa zvanjem magistar građevinarstva, odnosno geodezije;

· kandidati sa znanjem stranog jezika u stepenu koji im omogućava da koriste stranu literature.
Kandidati koji su stekli diplomu drugog ciklusa studija akademskog zvanja magistra ili ekvivalenta iz oblasti drugih tehničkih ili biotehničkih nauka, obavezni su da polože određene razlikovne ispite iz studijskog programa građevinarstva, odnosno geodezije i geoinformatike, koje utvrdi Vijeće doktorskog studija Univerziteta u Sarajevu - Građevinski fakultet.

Razlikovne ispite doktorant upisuje nakon upisa na studij. Doktoranti su dužni položiti razlikovne ispite do upisa u III semestar. Razlikovni ispiti ne ulaze u fond sati doktorskog studija.

Pravo upisa direktno na drugu godinu studija imaju kandidati koji su stekli naučni stepen magistra nauka iz oblasti građevinarstva, odnosno geodezije, u skladu sa propisima koji su bili na snazi prije uvođenja Bolonjskog sistema studiranja, kojima se u skladu sa Zakonom o visokom obrazovanju Kantona Sarajevo priznaje 60 ECTS, odnosno prva godina studija.

Kandidati koji su strani državljani prijavljuju se na konkurs pod istim uvjetima kao i državljani Bosne i Hercegovine, uz prethodno akademsko priznavanje diplome ranije završenog ciklusa/stepena obrazovanja.

Visina školarine iznosi 5.000,00 KM, po studijskoj godini.

Kandidati su dužni dostaviti:

1. Prijavu, svojeručno potpisanu;
2. Biografiju; 
3. Diplomu o završenom prethodnom obrazovanju (original ili ovjerena kopija);
4. Rješenje o nostrifikaciji diplome odnosno rješenje o priznavanju inostrane visokoškolske kvalifikacije, za kandidate koji su stekli prethodno obrazovanje izvan Bosne i Hercegovine, ili potvrdu da je taj postupak u toku, (original ili ovjerena kopija);
5. Uvjerenje o položenim ispitima ili dodatak diplomi (original ili ovjerena kopija);
6. Izvod iz matične knjige rođenih (original ili ovjerena kopija);
7. Uvjerenje o državljanstvu (original ili ovjerena kopija, ne starije od 6 mjeseci);
8. Uvjerenje o poznavanju jednog stranog jezika (original ili ovjerena kopija);

9. Uplatnicu na iznos od 100,00 KM u svrhu prijave na konkurs, uplaćen na račun Univerzteta u Sarajevu - Građevinski fakultet 

Svrha doznake: 

Plaćanje naknade za obradu podataka

Primalac: 


DEPOZITNI RAČUN KANTONA SARAJEVO

Račun primaoca:

1411965320008475 kod BBI bank Sarajevo

Vrsta prihoda:


722631

Općina: 


077

Budžetska organizacija:
             3502015
Poziv na broj: 


0000000030

III
Rok za prijavu na konkurs je 30 dana od dana objavljivanja konkursa u dnevnoj štampi i na web stranici Univerziteta u Sarajevu - Građevinski fakultet i Univerziteta u Sarajevu.

IV

Prijave dostaviti u zatvorenoj koverti na adresu:

Univerzitet u Sarajevu - Građevinski fakultet 
Ul.Patriotske lige br.30, 71000 Sarajevo, 

sa naznakom  “Prijava za upis na treći ciklus studija – doktorski studij”

